«Қазақстан Республикасында ғарыш қызметінің даму барысы туралы» тақырыбында 2017 жылғы 5 маусымда Қазақстан Республикасы Парламентінің Мәжілісінде өткен Үкімет сағатының 
нәтижелері бойынша 

ҰСЫНЫСТАР

Қазақстан Республикасының Қорғаныс және аэроғарыш өнеркәсібі министрі Б.Б. Атамқұловтың баяндамасын тыңдап, талқылай келе, Қазақстан Республикасы Парламентінің Мәжілісі ҰСЫНАДЫ:

Қазақстан Республикасының Үкіметі: 


1.  Экономика салаларының (ауыл шаруашылығы, жер пайдалану және су пайдалану, экология, қауіпті табиғи процестер мониторингі және төтенше жағдайлардың алдын алу, қорғаныс және ұлттық қауіпсіздік, көлік, жер қойнауын пайдалану, геологиялық барлау, геодезия және картография) міндеттерін шешу үшін жедел мониторингтік ақпарат алу мақсатында Жерді қашықтықтан зондтаудың ғарыштық жүйелерінің және дәлдігі жоғары жерсеріктік навигацияның деректерін тиімді пайдалану жөніндегі шараларды күшейтсін.

2. Жерді қашықтықтан зондтаудың ғарыштық жүйесі ұлттық операторының базасында салалық геопорталдар мен ғарыштық мониторингтің кіші жүйелерін құру үшін қосымша қаржыландыру мүмкіндігін қарасын.

3. Мониторинг қызметінің өндірістік және материалдық-техникалық базасын нығайта отырып, «Байқоңыр» кешені қызметінің экологиялық мониторингі жүйесінің тиімді жұмыс істеуі бойынша шаралар қабылдасын.

4. Жаңа типтегі зымыран тасымалдағыштарды бірлесіп ұшыру үшін «Зенит» ғарыштық зымыран кешені базасында «Байқоңыр» ғарыш айлағын Ресей тарапымен бірлесіп дамыту бойынша жұмысты жалғастырсын.
5. Байқоңыр қаласының экономикасын әртараптандыру, шағын және орта бизнесті дамыту арқылы қала тұрғындары – Қазақстан Республикасының азаматтары үшін жаңа жұмыс орындарын құру, қаланың аумағындағы пайдаланылмайтын мүлікті шағын және орта бизнес субъектілеріне жеңілдікті шартпен беру бойынша шаралар кешенін тұжырымдасын. Қалада Кәсіпкерлікті қолдау орталығын және «Даму» қорының өкілдігін ашу мүмкіндігін қарасын. 
6. «Цифрлық Қазақстан-2020» мемлекеттік бағдарламасына «Кеңістіктік деректердің ұлттық инфрақұрылымын құру» жобасын қоссын, оның шеңберінде тиісті заңнамалық және нормативтік құқықтық актілерді әзірлей отырып, координаттардың бірыңғай мемлекеттік жүйесін жасауды көздесін.
7. Мына заңнамалық актілерге: 

- «Ғарыш қызметі туралы» Қазақстан Республикасының Заңына  ғарыш инфрақұрылымы объектілерін құруға, пайдалануға және дамытуға шығындарды есептеу әдістемесін бекіту бөлігінде;

- «Геодезия және картография туралы» Қазақстан Республикасының Заңына жерсеріктік анықтамалармен және технологиялармен байланысты геодезиялық желілерді саралау туралы нормаларды енгізу бөлігінде, сондай-ақ геодезиялық және картографиялық қызмет саласындағы атқарушылық, өкімдік, рұқсат беру, қадағалау және өзге де функцияларды жүзеге асыру жөніндегі нормалармен толықтыру бөлігінде өзгерістер енгізу мүмкіндігін қарасын. 

8. Ғарыш жүйелерінің өнімдері мен көрсетілетін қызметтерін түпкі пайдаланушылардың пайдалануын кеңейту, ғылыми әдістер мен құралдарды жаңарту мақсатында ғарыш қызметі саласындағы қолданбалы ғылыми зерттеулердің экономиканың әртүрлі салалары үшін маңыздылығын ескере отырып, оларды басымдықпен қолдау мүмкіндігін қарасын.

9. Бәсекеге қабілетті отандық ғарыш техникасы мен технологияларын әзірлеу мақсатында ғарыш ғылымының зертханалық және тәжірибелік-эксперименттік базасын жаңғыртуды қаржыландыру мәселесін қарасын.

10. «Қазақстандық ғарышкердің ұшуы кезінде Халықаралық ғарыш станциясындағы Қазақстан Республикасының ғарыштық зерттеулері мен эксперименттері» ғылыми бағдарламасын қаржыландыру мүмкіндігін қарасын. 
11. «KazSat-2» жерсерігін ауыстыру бойынша, оның ішінде  орбиталдық-жиілік ресурсын қамтамасыз ету бойынша және «KazSat-2R» алмастырушы жерсерігі жобасын қаржыландыру бойынша уақтылы шаралар қабылдасын.
12. Жерді қашықтықтан зондтаудың жұмыс істеп тұрған оптикалық ғарыштық аппараттарын ауыстыру және Қазақстан Республикасының қорғанысын және ұлттық қауіпсіздігін қамтамасыз ету мақсатында тәуліктің кез келген уақытында және кез келген ауа-райында суреттер алу үшін Жерді қашықтықтан зондтаудың радиолокациялық ғарыштық аппаратын жасау бойынша қажетті шаралар қабылдасын.

13. Ғарыштан жерді қашықтықтан зондтаудың деректерін таратуға шектеулерді (құпиялықты) алу бойынша қажетті шаралар қабылдасын.
14. Ғарыштық аппараттар құрастыру-сынау кешенін құру (қосылған құн салығы бойынша) және пайдалану (мүлік салығы бойынша) кезінде салықтық преференциялар беру туралы мәселені қарасын.
Қазақстан Республикасының Қорғаныс және аэроғарыш өнеркәсібі министрлігі:
15. Ғарыштық өнімдер мен көрсетілетін қызметтердің ішкі нарығын дамыту үшін шағын және орта кәсіпкерлік субъектілерін ғарыш қызметінің нәтижелерін пайдалану саласына белсенді түрде тарту бойынша ұсыныстар тұжырымдасын. 
16. Ғарыштық аппараттар құрастыру-сынау кешені объектілерін салуды уақтылы аяқтау мен пайдалануға беруді және кешенді кейіннен жүктеуді қамтамасыз етсін.
17. Ақпараттық мемлекеттік саясатты іске асыру шеңберінде Қазақстанның ғарыш саласының имиджін насихаттау және танымал ету бойынша, оның ішінде байланыс және хабар таратудың қазақстандық ғарыштық жүйелерінің, Жерді қашықтықтан зондтаудың және дәлдігі жоғары жерсеріктік навигацияның мүмкіндіктері туралы, сондай-ақ «Байқоңыр» ғарыш айлағының инфрақұрылымын сақтау мүддесіне орай ынтымақтастыққа қатысты БАҚ-та ақпараттық-насихаттау жұмысын жалғастырсын. 
Қазақстан Республикасының Білім және ғылыми министрлігі
18. Ғарыштық және сабақтас салалар бойынша магистрлік және докторлық бағдарламаларға гранттарды ұлғайту мүмкіндігін қарасын.

19. Ақмола облысының Ақкөл қаласында ғарыш қызметімен байланысты бейімді мамандандырылған мектеп ашу туралы мәселені қарасын.

